
ᒥᓂᔅᑕᐅᑎᓄᑦ ᐊᖏᖅᑕᑦ − ᐅᑐᐱᕆ 2015  ᒪᒃᐱᖅᑐᒐᖅ 1 4−ᖓᓂᑦ 

ᑎᑭᑕᐅᓇᓱᐊᖅᑐᖅ 

ᐃᓐᓇᖕᓂᑦ ᐃᓄᖕᓂᓪᓗ ᑎᒥᒥᒍ ᐊᔪᕈᑎᓖᑦ ᓇᖕᒥᓂᖁᑎᓖᑦ ᐃᒡᓗᒥᓃᖦᖢᑎᒡᓗ ᓄᓇᕗᒻᒥᑦ ᐊᓯᖏᓐᓂᑦ 
ᐃᒡᓗᒃᓴᖅᓯᐅᕐᑎᓪᓗᒋᑦ. 

ᓇᐃᓈᖅᓯᒪᔪᖅ 

• ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔪᑦ ᐃᓐᓇᐃᑦ ᐃᓄᐃᓪᓗ ᑎᒥᒥᒍᑦ ᐊᔪᕈᑎᓕᖕᓂᑦ ᓇᖕᒥᓂᖅ ᐃᒡᓗᖁᑎᓖᑦ 
ᓄᓇᕗᒻᒥᑦ ᐊᒥᓱᓂᑦ ᐊᒃᓱᕉᑎᖃᖅᐸᖕᒪᑕ.  ᐊᒃᓱᕈᑕᐅᓲᑦ: 

- ᑮᓇᐅᔭᖃᑦᑎᐊᙱᓐᓂᖅ ᐊᑭᑦᑐᕆᐊᖅᐸᓪᓕᐊᔪᓄᑦ ᒪᑭᒪᑎᓐᓇᓱᒡᓗᒍ ᐃᒡᓗ 

- ᑎᒥᒃᑯᑦ ᐊᔪᓕᖅᐸᓪᓕᐊᓃᑦ/ᐃᓱᒪᒃᑯᑦ ᐊᔪᓕᖅᐸᓪᓕᐊᓃᑦ ᒪᑭᒪᑎᓐᓇᓱᒡᓗᒍ ᐃᒡᓗ 

- ᐃᒡᓗᒃᓴᖃᐅᑦᑎᐊᙱᓐᓂᖅ ᓲᕐᓗ ᑐᓗᖅᑕᕈᑎᖃᙱᑦᑐᓂᑦ ᓴᓇᒪᔪᐃᑦ.  

• ᐊᒥᓱᑦ ᐃᓐᓇᐃᑦ ᐃᓄᐃᓪᓗ ᑎᒥᒥᒍᑦ ᐊᔪᕈᑎᓖᑦ ᐊᖑᒻᒪᑎᔪᓐᓇᐃᓪᓕᓲᖑᒻᒪᑕ ᑲᒪᒋᔭᒃᓴᒥᓂ 
ᓇᖕᒥᓂᖃᖕᓂᖕᒧᑦ ᐃᒡᓗᒥᑦ. 

• ᐅᓇ ᐊᑐᐊᒐᖅ ᐱᔪᓐᓇᕈᑕᐅᕗᖅ ᐃᓐᓇᖕᓂᑦ ᐃᓄᖕᓂᓪᓗ ᑎᒥᒥᒍᑦ ᐊᔪᕈᑎᓕᖕᓂᑦ ᓯᕗᓪᓕᐅᔾᔭᐅᓗᑎᒃ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓄ ᐱᓕᕆᐊᖏᓐᓄᑦ ᓅᑕᐅᓚᐅᖅᑎᓪᓗᒍ ᓂᐅᕕᐊᒃᓴᐅᓚᐅᖅᑎᓪᓗᒍᓘᓐᓃᑦ 
ᐃᒡᓗᖏᑦ. 

ᒪᓕᒐᓕᐊᖑᔪᒪᔪᑦ ᐊᔪᕈᓐᓃᖅᑎᓪᓗᒋᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  ᐱᖁᔭᖅ, ᐃᓚᖓᓂᑦ 10 (ᐱᔪᓐᓇᖕᓂᕆᔭᑦ) 

ᐊᔪᖅᑎᑕᐅᙱᑦᑐᑦ ᐃᓄᐃᑦ 

• ᐃᓚᖓᑦ ᓇᖕᒥᓂᖅ ᐃᒡᓗᖁᑎᓕᒃ ᐅᑭᐅᖃᕆᐊᖃᖅᐳᖅ 60-ᓂᑦ ᐅᖓᑖᓂᒡᓘᓐᓃᑦ, 
ᐊᑭᓕᕐᓱᖅᑕᐅᕙᒃᑐᒡᓘᓐᓃᑦ ᐊᔪᕈᑎᓕᖕᓄᑦ ᐃᑲᔫᑎᑎᒍᑦ.   

• ᐃᓄᒃ ᖃᐅᔨᑎᑦᑎᔭᕆᐊᖃᖅᐳᖅ ᐃᒡᓗᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᑦᑎᐊᙱᓐᓂᖕᒥᓂᒃ 
ᐊᑭᑦᑐᕆᐊᖅᐸᓪᓕᐊᔪᓄᑦ ᒪᑭᒪᑎᓐᓇᓱᒡᓗᒍ ᐃᒡᓗ. ᐃᓚᒋᔭᐅᓪᓗᓂ ᐱᓇᔪᒃᑐᑦ ᖃᐅᔨᓴᖅᑕᐅᓂᖏᓐᓂᑦ, 
ᐃᒡᓗᓕᕆᔨᕐᔪᐊᒃᑯᑦ ᐊᑐᕐᓂᐊᖅᑐᑦ ᑮᓇᐅᔾᔭᒃᓵᓄᑦ ᓇᓗᓇᐃᔭᐅᑎᑦ ᒪᓕᒋᐊᓕᖏᓐᓂᑦ 
ᐊᖑᒻᒪᑎᔪᓐᓇᖕᓂᖕᒧᓪᓗ ᖃᐅᔨᓴᕈᑎᒃᑯᑦ.  

• ᐱᓇᔪᒃᑐᖅ(ᑐᑦ) ᑕᐃᔭᐅᓯᒪᔭᕆᐊᓖᑦ (ᓄᓇᒧᓪᓘᓐᓃᑦ ᐊᑎᖃᕐᓗᓂ) ᓇᖕᒥᓂᖁᑖᓄᑦ. 

ᐊᔪᖅᑎᑕᐅᙱᑦᑐᑦ ᐃᒡᓗᐃᑦ 

• ᐃᒡᓗᓕᒫᑦ ᐊᖏᖅᑕᐅᓯᒪᔪᑦ ᐃᓗᐊᓂᑦ ᕼᐋᒻᓚᑦᑯᑦ ᓄᓇᖁᑎᖏᑦᑕ ᐃᓗᐊᓃᑦᑕᕆᐊᓖᑦ ᓄᓇᕗᒻᒥᑦ. 

• ᐱᔨᑦᑎᕋᖅᑕᐅᔪᑦ ᐃᒡᓗ ᐊᖏᕐᕋᕆᓪᓗᐊᑕᕆᐊᖃᖅᑕᖓ. ᐱᕐᔪᐊᖑᙱᑎᓪᓗᒍ, ᐊᒻᒪ ᐊᖏᖅᑕᐅᓯᒪᑎᓪᓗᒍ 
ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᑎᑦ ᑲᑎᒪᔨᕋᓛᓄᑦ ᑖᓐᓇ ᐊᑐᖁᔭᐅᔪᖅ ᓴᒃᑯᑕᐅᑐᐃᓐᓇᕆᐊᖃᖅᐳᖅ.  

ᒥᓂᔅᑕᐅᑎᓄᑦ ᐊᖏᖅᑕᑦ − ᐅᑐᐱᕆ 2015  ᒪᒃᐱᖅᑐᒐᖅ 2 4−ᖓᓂᑦ 

ᐃᑲᔫᑎᒃᓴᑦ 

• ᐃᒡᓗᓕᕆᔨᕐᔪᐊᒃᑯᑦ ᐅᑯᓂᖓ ᐃᑲᔫᑎᖃᖅᐸᒃᐳᑦ ᐃᓐᓇᖕᓄᑦ ᐃᓄᖕᓄᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ 
ᐊᒃᓱᕉᓴᒃᑐᑦ ᓇᖕᒥᓂᖅ ᐃᒡᓗᖁᑎᒥᓂᒃ: 

- ᐃᒡᓗᓕᕆᔨᕐᔪᐊᒃᑯᑦ ᐃᓄᑑᖃᑎᖃᕐᓗᑎᒃ ᐅᖃᖃᑎᖃᖃᑦᑕᖕᓂᐊᖅᑐᑦ ᐃᓄᖕᓂᑦ ᕿᒥᕐᕈᓂᐊᕐᓗᑎᒃ 
ᓂᕈᐊᕐᕕᒋᔪᓐᓇᖅᑕᖓᓐᓂᑦ ᐊᑐᐃᓐᓇᐅᔪᓂᑦ, ᐃᑲᔪᕐᓗᑎᒡᓗ ᓇᓕᐊᖕᓂᑦ ᓂᕆᐊᖅᑕᖓᓂᑦ. 

- ᑖᓐᓇ(ᒃᑯᐊ) ᐃᑲᔪᖅᑕᐅᔪᒪᔪᑦ ᓂᐅᕕᐊᒃᓴᕆᔪᒪᒍᓂᔾᔪᒃ ᐃᒡᓗᑎᒃ ᑭᓯᐊᓂᓕ ᓂᐅᕕᕈᒪᔪᖃᙱᓪᓗᓂ, 
ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᕐᓯᐅᕈᓐᓇᖅᑐᖅ ᓂᐅᕕᕆᐊᒃᓴᖅ ᐃᒡᓗᒥᑦ (ᐊᐅᓚᑦᑎᔨᒻᒪᕆᑦ ᑲᑎᒪᔨᕋᓛᖏᑦ 
ᐊᖏᖅᑳᕐᓗᑎᒃ ᑭᓯᐊᓂ).  

- ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑕᐅᓇᓱᒃᑐᓂᑦ ᓯᕗᓪᓕᐅᔾᔭᐅᑎᑦᑎᓂᐊᐳᑦ ᐅᑕᖅᑭᔪᑦ ᐊᑎᖏᓐᓄᑦ 
ᑭᖑᓪᓕᖕᒥᑦ ᐊᑐᐃᓐᓇᕈᖅᑐᖃᖅᐸᑦ, ᐃᒡᓗᓕᕆᔨᒃᑯᑦ ᐃᒡᓗᖁᑖᓂ ᓈᒻᒪᓛᒥᑦ. ᐃᖃᔪᖅᑕᐅᓇᓱᐊᖅᑐᑦ 
ᓂᕆᐊᕈᑎᒃ ᑕᒪᑐᒥᖓ ᐃᒡᓗᒦᑎᑕᐅᔪᓐᓇᖕᓂᐊᖅᑐᑦ ᓈᒻᒪᓛᒥᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᐊᓂᑦ 
ᐊᑐᐃᓐᓇᕈᐃᒃᐸᑕ.  

- ᐃᒡᓗ ᓂᐅᕕᐊᖑᒃᐸᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᕐᑕᐅᓂᐊᕐᓗᓂ ᐃᒡᓗᓕᕆᔨᒃᑯᑦ ᐃᒡᓗᖓᑐᑦ, 
ᐃᑲᔪᖅᑕᐅᓇᓱᒃᑐᖅ ᐃᒡᓗᒦᑎᑕᐅᔪᓐᓇᑐᐃᓐᓇᕆᐊᓕᒃ ᐃᓄᒋᐊᙱᑉᐸᑕ ᐊᖏᖅᑕᐅᓯᒪᒃᐸᓪᓗ ᓄᓇᓖᑦ 
ᐃᒡᓗᓕᕆᔨᒃᑯᖏᑦᑕ ᑲᑎᒪᔨᖏᓐᓄᑦ ᐃᒡᓗᓕᕆᔨᕐᔪᐊᒃᑯᓪᓗ ᐊᐅᓚᑦᑎᔨᒻᒪᕆᑦ ᑲᑎᒪᔨᕋᓛᖏᓐᓄᑦ. 

ᐱᔨᑦᓯᖅᑕᐅᔪᖅ ᐅᖃᖃᑎᒋᔭᐅᑎᓪᓗᒍ 

ᐊᑐᕿᓐᓇᐅᔪᑦ ᐊᓯᖅᑯᕝᕕᒃᓴᐃᑦ ᐅᖃᐅᓯᐅᑦᑎᐊᕆᐊᖃᖅᐳᑦ ᐱᔨᑦᑎᕋᖅᑕᐅᔪᒥᓇᖅᑐᒧᑦ.  ᐱᔨᑦᑎᕋᖅᑕᐅᔪᖅ 
ᐅᖃᐅᔾᔭᐅᔭᕆᐊᖃᖅᐳᑦ ᓯᓚᑖᓂ ᐅᖃᖃᑎᖃᕈᓐᓇᖕᓂᖓᓂ ᒪᓕᒐᓕᕆᔨᒧᓪᓘᓐᓃᑦ ᑐᓴᕋᓱᒍᓐᓇᖅᑐᖅ 
ᐱᔪᒪᔭᖏᑦ ᓴᐳᑎᔭᐅᓯᒪᖁᓪᓗᒋᑦ. 

• ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂᓪᓘᓐᓃᑦ ᐃᒡᓗᓕᕆᔨᒃᑯᑦ ᐃᑲᔪᖕᓂᐊᖅᐳᑦ ᐃᓛᒃᑰᖅᑐᒥᑦ ᒪᓕᒐᓕᕆᔨᒥ 
ᐅᖃᖃᑎᒃᓴᒥᑦ. 

• ᐃᑲᔪᖅᑕᐅᓇᓱᐊᖅᑐᑦ ᐃᒡᓗᒦᑉᐸᑕ ᓂᐅᕕᐊᖑᓚᐅᖅᑐᒥᑦ ᐃᓚᒋᔭᐅᓗᓂ ᐃᒡᓗᖃᖅᑎᒥᑦ ᓇᖕᒥᓂᖃᖅᑎᒧᑦ 
ᐱᓕᕆᐊᓄᑦ ᐊᖏᖅᑕᐅᔭᕆᐊᖃᖕᓂᐊᖅᑐᖅ ᐊᐅᓚᑦᑎᔨᒻᒪᕆᑦ ᑲᑎᒪᔨᕋᓛᖏᓐᓄᑦ ᐃᓚᐅᓂᐊᕐᓗᑎᒃ 
ᐃᓐᓇᕐᓄᑦ ᑭᒃᑯᑐᐃᓐᓇᓄᓪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ ᐃᑲᔪᖅᑕᐅᔾᔪᑏᑦ ᐃᓪᓗᒋᔭᖏᓐᓄᑦ. 

ᐊᑐᖅᑕᐅᖔᕈᓐᓇᖅᑐᑦ ᐃᒡᓗᑦ 

ᐊᑐᖅᑕᐅᖔᕈᓐᓇᖅᑐᖅ 1:  ᐃᑲᔪᖅᑕᐅᓇᓱᒃᑑᑉ ᓅᓪᓗᓂᐅᒃ ᓇᖕᒥᓂᖁᑎᖃᖕᓂᖓ ᐃᒡᓗᒥᑦ 
ᓂᕈᐊᖅᑕᒧᑦ ᓅᑦᑎᕕᐅᓂᐊᖅᑐᒧᑦ 

• ᐊᒥᓱᓄᑦ ᐃᓐᓇᖕᓄᑦ ᐃᓄᖕᓄᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ, ᓅᑕᐅᓂᖓ 
ᓇᖕᒥᓂᖃᖕᓂᖅ ᐃᒡᓗᒥ ᐊᓯᐊᓄᑦ ᓄᓇᓕᖕᓂᑦ (ᓲᕐᓗ ᐃᓚᖓᓐᓄᑦ) 
ᑲᒪᒋᔭᖅᑖᕈᓐᓇᖅᑐᒥᑦ ᓇᖕᒥᓂᖃᖕᓂᖕᒥᑦ ᐃᒡᓗᒥᑦ ᓈᒻᒪᓛᖑᑐᐃᓐᓇᕆᐊᓕᒃ. 

• ᑕᒪᓐᓇ ᐊᑐᖅᑕᐅᖔᖕᓂᐊᕐᓗᓂ, ᓅᑦᑎᕕᐅᓂᐊᖅᑐᖅ ᓄᓇᓕᖕᓂᑦ ᐱᑖᕆᐊᓕᖕᓂᑦ 
ᐊᑎᖃᖃᑕᐅᔭᕆᐊᓕᒃ ᐃᒡᓗᖃᕐᓗᓂᓘᓐᓃᑦ ᐃᒡᓗᓕᕆᔨᒃᑯᑦ ᐃᒡᓗᖁᑖᓂᑦ ᓄᓇᕗᒻᒥᑦ 
ᓅᑦᑎᕕᐅᓐᓇᕐᓯᑎᓪᓗᒍ, ᐃᒡᓗᒥᓪᓗ ᐊᓂᓗᓂ ᓅᑦᑎᕕᐅᕌᓂᒃᑯᓂ. ᓅᑦᑎᓃᑦ 
ᓅᑦᑎᕕᐅᓂᐊᖅᑑᑉ ᐃᒡᓗᖓ ᐃᒡᓗᓕᕆᔨᒃᑯᑎᒍᑦ ᐊᓂᔪᐃᓐᓇᐅᔾᔮᙱᑦᑐᑦ ᐃᓄᐃᑦ 
ᐃᒡᓗᒦᖃᑕᐅᔪᖅ ᐊᖏᖅᑕᐅᓯᒪᓗᑎᒃ ᑭᓯᐊᓂ ᓄᓇᓖᑦ ᐃᒡᓗᓕᕆᔨᒃᑯᖏᑦᑕ 
ᑲᑎᒪᔨᖏᓐᓄᑦ. 



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ:  ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᐊᒃᓴᑦ 
 
ᐱᓕᕆᐊᖅ ᐃᓐᓇᕐᓄᑦ ᑭᒃᑯᑐᐃᓐᓇᓄᓪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ ᐃᑲᔪᖅᑕᐅᔾᔪᑏᑦ 

ᐃᓪᓗᒋᔭᖏᓐᓄᑦ (SPDHOP) 
ᐃᓚᖓᑦ ᐱᓕᕆᐊᖅ 
ᐅᓪᓗᖅ   ᐅᑐᐱᕆ 22, 2015 

 

ᒥᓂᔅᑕᐅᑎᓄᑦ ᐊᖏᖅᑕᑦ − ᐅᑐᐱᕆ 2015  ᒪᒃᐱᖅᑐᒐᖅ 3 4−ᖓᓂᑦ 

• ᓅᑦᑎᕕᐅᓂᐊᖅᑐᖅ ᐅᑯᓂᖓ ᐊᑐᕆᐊᓕᒃ ᐃᑲᔪᖅᑕᐅᓂᐊᖅᑐᖅ ᐊᔪᔾᔮᙱᓪᓗᓂ 
ᐆᒥᖓ ᐊᑐᖅᑕᐅᖔᕈᓐᓇᖅᑐᒥᑦ: 

- ᓅᑦᑎᕕᐅᓂᐊᖅᑐᖅ ᐅᑭᐅᖃᖅᑎᒋᒋᐊᖃᖅᐳᑦ 19−ᓂᒃ. 

- ᓅᑦᑎᕕᐅᓂᐊᖅᑑᑉ ᑮᓇᐅᔾᔭᒃᓵᖓ ᒪᓕᒋᐊᓕᒃ ᐃᒡᓗᓕᕆᔨᕐᔪᐊᒃᑯᑦ 
ᐋᖅᑭᒋᐊᖅᓯᒪᔪᑎᒍᑦ ᑮᓇᐅᔾᔭᒃᓴᖏᑎᒍᑦ ᐊᔪᖏᓐᓂᖕᒧᑦ ᐃᓗᐊᓃᑦᑐᓂᑦ, 
ᐋᖅᑭᒃᑕᐅᓯᒪᔪᑦ ᓇᖕᒥᓂᖅ ᐃᒡᓗᖃᖕᓂᖕᒧᑦ ᐱᓕᕆᐊᓄᑦ ᑮᓇᐅᔾᔭᒃᓵᖏᑎᒍᑦ 
ᐊᔪᖏᓐᓂᖕᒧᑦ ᑭᒡᓕᖏᓐᓂᑦ ᓇᓗᓇᐃᔭᖅᓯᒪᔪᑦ ᑮᓇᐅᔭᓕᐊᓄᑦ 
ᓇᓗᓇᐃᕐᓯᔾᔪᑎᓄᑦ ᖃᐅᔨᒪᔾᔪᑎᓂᑦ.  

- ᓅᑦᑎᕕᐅᓂᐊᖅᑐᑦ ᑮᓇᐅᔾᔭᒃᓴᑦᑎᐊᕆᐊᓖᑦ ᓇᖕᒥᓂᖃᕐᓂᐊᕐᓗᓂ 
ᐊᐅᓚᓐᓂᐊᕐᓗᓂᐅᒡᓗ ᐃᒡᓗ. ᐱᓇᔪᒃᑐᖅ(ᑦ) ᐊᑭᓕᒃᓴᖃᓗᐊᖅᐸᑦ 32 
ᐳᓴᓐᑎᖏᓐᓂᒃ ᐊᒻᒪ/ᐅᕝᕙᓘᓐᓃᑦ ᑲᑎᓪᓗᒋᑦ ᐊᑭᓕᒃᓴᖏᑦ 40 ᐳᓴᓐᑎᖏᓐᓂᒃ 
ᐱᓕᕆᐊᒧᑦ ᐊᔪᖅᑎᑕᐅᔪᑦ, ᑭᓯᐊᓂ ᐊᖏᖅᑕᐅᒑᖓᑕ ᐃᒡᓗᓕᕆᔨᕐᔪᐊᒃᑯᑦ 
ᓯᕗᓕᖅᑎᑦ ᑲᑎᒪᔨᕋᓛᖏᓐᓄᑦ.  

- ᓅᑦᑎᕕᐅᓂᐊᖅᑐᑦ ᐊᑐᕐᑐᐊᕐᓂᖕᒧᑦ ᐊᑦᑕᖕᓇᖕᒪᖔᖓᓐᓂᑦ 
ᖃᐅᔨᓴᖅᑕᐅᓂᐊᖅᑐᑦ. ᑖᓐᓇ ᖃᐅᔨᓴᖕᓂᑦ ᐃᓚᖃᑐᐃᓐᓇᕆᐊᓕᒃ ᕿᒥᕐᕈᓂᖕᓂᑦ 
ᑭᓱᓪᓚᕆᖕᓂᑦ ᑖᑉᓱᒪ ᓅᑦᑎᕕᐅᓂᐊᖅᑑᑉ ᐊᑭᓕᒃᓴᖃᐅᑎᖏᓐᓂᑦ 
ᐃᖅᑲᓇᐃᔭᖕᓂᕕᓂᖏᓐᓂᒡᓗ, ᑮᓇᐅᔾᔭᒃᓴᔪᓐᓇᑦᑎᐊᖕᒪᖔᑦ, ᖃᔅᓯᓪᓗᐊᑕᒥᑦ, 
ᐊᑭᓕᕐᓱᐃᕙᖕᓂᕆᓚᐅᖅᑕᖓᓂᒡᓗ ᐊᑭᓕᕆᐊᖃᖅᐸᒃᑐᓂᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ.  

- ᓅᑦᑎᕕᐅᓂᐊᖅᑐᑦ ᐃᒡᓗᓂᒃ ᐊᑐᖅᑐᐊᒐᒃᓴᓂᒃ ᐅᕝᕙᓘᓐᓃᑦ ᐊᑭᓕᒃᓴᓖᑦ ᐃᒡᓗᒧᑦ 
ᓄᓇᒧᓪᓘᓐᓃᑦ ᓇᓂᑐᐃᓐᓇᖅ ᓄᓇᕗᒻᒥ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 
ᐅᕝᕙᓘᓐᓃᑦ ᐃᒡᓗᓕᕆᔨᕐᔪᐊᒃᑯᓐᓂ, ᐅᕝᕙᓘᓐᓃᑦ ᐊᑭᓕᒃᓴᓖᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᔪᖅᑎᑕᐅᔪᑦ ᐱᓕᕆᐊᒧᑦ ᑭᓯᐊᓂ ᐊᑭᓕᒃᓴᖏᑦ 
ᐊᑕᖏᕐᓗᒋᑦ ᐊᑭᓕᖅᑕᐅᕌᓂᒃᐸᑕ.  

- ᓅᑦᑎᕕᐅᓂᐊᖅᑐᑦ ᓇᖕᒥᓂᖅ ᓄᓇᖁᑎᖃᕆᐊᖃᙱᑦᑐᑦ ᐅᕝᕙᓘᓐᓃᑦ 
ᓄᓇᖁᑎᖃᓚᐅᕐᓯᒪᙱᓪᓗᑎᒃ ᐊᕐᕌᒎᓕᖅᑐᓄᑦ ᑕᓪᓕᒪᓄᑦ.  ᑭᓯᐊᓂᓕ 
ᐊᒃᓱᕈᖕᓇᖅᑐᒃᑯᑦ, ᐊᖏᖅᑕᐅᓯᒪᑎᓪᓗᒍᓗ ᐊᐅᓚᑦᑎᔨᒻᒪᕆᑦ ᑲᑎᒪᔨᕋᓛᖏᓐᓄᑦ, 
ᑖᓐᓇ ᐊᑐᖁᔭᐅᔪᖅ ᓴᒃᑯᑕᐅᑐᐃᓐᓇᕆᐊᖃᖅᐳᖅ.  

• ᒪᓕᒐᑎᒍᑦ ᑎᑎᖅᑲᖏᑦ ᐊᑎᓕᐅᖅᑕᐅᓯᒫᓂᓕᖅᐸᑕ, ᓄᓇᓕᖕᓂᑦ ᐃᒡᓗᓕᕆᔨᒃᑯᑦ 
ᐃᑲᔪᖅᑕᐅᓇᓱᒃᑐᒥᑦ ᓯᕗᓪᓕᖅᐹᒧᑦ ᐅᑕᖅᑭᔪᓄᑦ ᐊᑎᓕᐅᖅᑕᐅᓂᐊᖅᐳᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ, ᓯᕗᓪᓕᐅᔾᔭᐅᓕᕐᓗᑎᒃ ᐊᓯᖏᓐᓂᑦ 
ᓯᕗᓪᓕᐅᔾᔭᐅᓇᓱᐊᖅᑐᓂᑦ ᐃᒡᓗᑖᕋᓱᒃᑐᓂᑦ, ᐃᓚᐅᓪᓗᑎᒃ ᐃᓐᓇᐃᑦ ᐃᓄᐃᓪᓗ 
ᑎᒥᒥᒍᑦ ᐊᔪᕈᑎᓖᑦ ᐃᓚᐅᙱᑦᑐᑦ ᐅᕙᓂᑦ ᐱᓕᕆᐊᒥᑦ. ᓈᒻᒪᒃᑐᒥᑦ 
ᐃᒡᓗᒃᓴᖅᑕᖃᓕᖅᐸᑦ, ᐃᑲᔪᖅᑕᐅᓇᓱᐊᖅᑐᖅ ᐃᒡᓗᒧᐊᕈᓐᓇᕐᓯᓇᔭᖅᐳᖅ. 
ᐃᑲᔪᖅᑕᐅᓇᓱᒃᑐᑦ ᐃᒡᓗᒦᑦᑐᓐᓇᖅᑐᑦ ᓈᒻᒪᒃᑐᒥᑦ ᐃᒡᓗᓕᕆᔨᒃᑯᑦ ᐃᒡᓗᒃᓴᖃᓕᖅᐸᑕ.   

ᐊᑐᖅᑕᐅᖔᕈᓐᓇᖅᑐᖅ 2:  ᐱᔨᑦᑎᕋᐅᖅᑕᐅᔪᖅ ᐃᒡᓗᒥᑦ ᓂᐅᕕᐊᒃᓴᖃᖅᐳᖅ 

• ᓅᑎᑦᑎᔪᓐᓇᙱᑉᐸᑕ ᓇᖕᒥᓂᖃᖕᓂᖕᒧᑦ ᐱᔭᐅᔪᒪᙱᑉᐸᓪᓘᓐᓃᑦ, ᐱᔨᑦᑎᕋᖅᑕᐅᔪᖅ 
ᓂᐅᕕᐊᒃᓴᕆᔪᓐᓇᖅᐸᐅᒃ ᐃᒡᓗᓂ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᕐᓂᐊᕐᓗᓂ 
ᐱᓕᕆᐊᒃᓴᓂᑦ 



ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ:  ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᐱᓕᕆᐊᒃᓴᑦ 
 
ᐱᓕᕆᐊᖅ ᐃᓐᓇᕐᓄᑦ ᑭᒃᑯᑐᐃᓐᓇᓄᓪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ ᐃᑲᔪᖅᑕᐅᔾᔪᑏᑦ 

ᐃᓪᓗᒋᔭᖏᓐᓄᑦ (SPDHOP) 
ᐃᓚᖓᑦ ᐱᓕᕆᐊᖅ 
ᐅᓪᓗᖅ   ᐅᑐᐱᕆ 22, 2015 

 

ᒥᓂᔅᑕᐅᑎᓄᑦ ᐊᖏᖅᑕᑦ − ᐅᑐᐱᕆ 2015  ᒪᒃᐱᖅᑐᒐᖅ 4 4−ᖓᓂᑦ 

• ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᖕᓂᐊᖅᑐᑦ ᐃᒡᓗᒥᑦ ᓂᐅᕕᕆᐊᒃᓴᖅ 
ᖃᐅᔨᓴᖅᑕᐅᓗᓂ ᓇᓗᓇᐃᔭᖅᑕᐅᓇᓱᒡᓗᓂ ᖃᓄᐃᓕᖓᓂᖓᓂ ᓈᒻᒪᖕᒪᖔᓪᓗ. 
ᓈᒻᒪᒃᐸᑦ, ᐊᖏᖅᑕᐅᒃᐸᓪᓗ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᒻᒪᕆᖏᑦᑕ 
ᑲᑎᒪᔨᕋᓛᖏᓐᓄᑦ, ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕈᒪᓂᐊᖅᑐᑦ ᐃᒡᓗᒥᑦ ᐊᑭᖓᓂ 
ᐋᖅᑭᒃᑕᐅᓯᒪᔪᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  

• ᐊᐅᓚᑦᑎᔨᒻᒪᕆᑦ ᑲᑎᒪᔨᕋᓛᖏᑦᑕ ᐃᓱᒪᓕᐊᖏᓐᓄᑦ ᑎᑎᖅᑲᖃᕆᐊᖃᖅᐳᖅ 
ᓂᐅᕕᐊᓕᒫᓄᑦ ᐱᖁᔭᐅᔪᓄᑦ ᐊᖓᔪᖅᑲᐅᑎᖃᕐᕕᑦ ᑎᑎᕋᕐᕕᖏᓐᓂᑦ.  
ᐃᓱᓕᒪᓕᐊᖏᓐᓄᑦ ᑎᑎᖅᑲᖅ ᐃᓗᓕᖃᕆᐊᖃᖅᐳᖅ: 

- ᖃᓄᐃᓕᐅᖅᑕᐅᓯᒪᓂᑯᐃᑦ ᖃᐅᔨᓴᕈᑎᕕᓃᓪᓗ ᐃᑲᔪᖅᑕᐅᓇᓱᐊᖅᑑᑉ 
ᐃᒡᓗᖓᓂ, ᐃᓚᐅᓗᓂ ᐊᑭᓕᖅᓱᒐᖕᓂᒐᒃᓴᐅᓂᖓᓄᑦ ᖃᐅᔨᓴᕈᑖᓂᑦ. 

- ᓇᓗᓇᐃᔭᕐᓯᒪᓗᓂ ᐃᒡᓗ ᓂᐅᕕᐊᖑᓂᐊᖅᑐᖅ (ᒪᓕᒐᑎᒍᑦ ᓇᓕᖅᑲᖓ, 
ᐊᕐᕌᒍᒥᑦ ᓂᐅᕕᐊᖑᓚᐅᖕᓂᖓ, ᐊᖏᓂᖓ, ᐃᒡᓗᕈᓯᖏᑦ, ᐊᔾᔨᐅᙱᑦᑐᓂᑦ 
ᑭᓱᖃᖕᒪᖔᑦ, ᓇᐃᓈᕐᓯᒪᔪᒥᑦ ᐋᖅᑭᒃᓱᕆᐊᓕᖕᓂᑦ ᐊᑭᓪᓗᐊᑕᕆᓇᔭᖅᑕᖓᓂᒡᓗ, 
ᑐᓗᖅᑕᕈᑕᐅᑐᐃᓐᓇᕆᐊᓖᑦ, ᓄᓇᐅᑉ ᐱᒋᔭᐅᓂᖓ, ᑭᓱᕈᓘᔭᑦ). 

- ᐱᔨᑦᓯᖅᑕᐅᔪᖅ ᐅᖃᖃᑎᒋᔭᐅᑎᓪᓗᒍ  

- ᓈᒻᒪᖕᒪᖔᑦ ᐃᒡᓗ ᐊᓯᖏᓐᓄᑦ ᐊᑐᖕᓂᐊᕐᓗᓂ (ᐃᒡᓗᓕᕆᔨᒃᑯᑦ ᐃᒡᓗᖁᑎᐊ, 
ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖁᑎᐊ, ᑕᒪᒃᑯᐊᓗᖀᑦ). 

- ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᑐᓴᕐᕕᐅᓯᒪᓗᑎᒃ ᐃᒡᓗ ᐃᒡᓗᓕᕆᔨᒃᑯᑦ 
ᐃᒡᓗᖁᑎᑖᕆᓂᐊᖕᒪᖔᑦ.  

- ᐊᑭᓪᓗᐊᑕᖓ ᐃᒡᓘᑉ, ᓂᐅᕕᐊᖑᓂᖓᑕ ᐊᑭᖓ, ᐊᑭᑐᔫᑎᒍᓪᓗ ᑮᓇᐅᔭᑦ 
ᐊᑐᕆᐊᓕᑦ.  ᐊᑭᑐᔫᑎᓄᑦ ᑮᓇᐅᔭᑦ ᐃᓚᖃᕋᔭᖅᑐᑦ ᓂᐅᕕᐊᖑᓂᖓᑕ ᐊᑭᖓᑕ 
ᐲᕐᓗᓂ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᖕᒥᓂᖃᖕᓂᖕᒧᑦ ᐊᑭᓕᐅᑎᖏᑦᑕ ᐊᒥᐊᒃᑯᐊᓂ 
(ᐊᑭᓕᒃᓴᖏᓐᓂᒡᓗ) ᐃᓚᐅᓗᓂᓗ ᓄᑖᙳᕆᐊᕈᑎᓄᑦ ᐱᐅᓯᒋᐊᕈᑎᓄᓪᓗ ᐃᒡᓗ 
ᓈᒻᒪᒃᑐᓄᑦ ᐋᖅᑭᑦᑎᐊᖁᓪᓗᒍ. 

